КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикалӧн канму органъясса, Коми Республикалӧн канму учреждениеясса уджалысьясӧн, гарантияяс да компенсацияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2005 во сора тӧлысь 28 лунся 212 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикалӧн канму органъясса, Коми Республикалӧн канму учреждениеясса уджалысьясӧн, гарантияяс да компенсацияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2005 во сора тӧлысь 28 лунся 212 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.  

Коми Республикалӧн Веськӧдлан котырса 

Веськӧдлысьӧс Медводдза вежысь                                                Л. Максимова

Сыктывкар

2016 вося кӧч тӧлысь 27 лун

454 №
Коми Республикаса Веськӧдлан котырлӧн

2016 во кӧч тӧлысь 27 лунся 454 №-а шуӧм дорӧ

СОДТӦД
«Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикалӧн канму органъясса, Коми Республикалӧн канму учреждениеясса уджалысьясӧн, гарантияяс да компенсацияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2005 во сора тӧлысь 28 лунся 212 №-а шуӧмӧ пыртӧм
ВЕЖСЬӦМЪЯС
Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикалӧн канму органъясса, Коми Республикалӧн канму учреждениеясса уджалысьясӧн, гарантияяс да компенсацияяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2005 во сора тӧлысь 28 лунся 212 №-а шуӧмын:
1) 2 пунктын «Коми Республикаса экономика сӧвмӧдан министерстволы» кывъяс вежны «Коми Республикаса экономика министерстволы» кывъясӧн;
2) Ылі Войвыв районъясын да накӧд ӧткодялӧм местаясын олысь йӧзлы, кодъяс лоӧны Коми Республикалӧн канму органъясса, Коми Республикалӧн канму учреждениеясса уджалысьясӧн, шойччанінӧдз да бӧр туй вылӧ дон да туй кӧлуй нуан-ваян дон мынтӧм вылӧ рӧскод компенсация сетан пӧрадокын, мый вынсьӧдӧма шуӧмӧн (1 №-а содтӧд):
а) 2 пункт гижны тадзи:

«2. Россия Федерацияын быд сикас транспортӧн, сы лыдын аспом (такси кындзи) шойччанінӧдз да бӧр туй вылӧ дон мынтӧм, а сідзжӧ уджалысь вылӧ 30 килограммӧдз да семьяӧ быд уджавтӧм пырысь вылӧ 30 килограммӧдз сьӧкта туй кӧлуй нуан-ваян дон мынтӧм вылӧ туй кӧлуйлӧн сьӧкта вылӧ видзӧдтӧг, кутшӧмӧс позьӧ дон мынтытӧг нуны-вайны ветлан документ серти сійӧ транспорт сикас вылӧ, кодӧн мунӧны уджалысь да сылӧн семьяӧ пырысьяс, (водзӧ - компенсация) рӧскод серти компенсациясӧ уджалысьлы индӧны да мынтӧны шӧр уджаланін серти.»;

б) 8 пункт гижны тадзи:

«8. Компенсациясӧ сетӧны веськыда мунан маршрут серти збыль рӧскод мындаын, кор эмӧсь ветлан документъяс, но туй донысь оз унджык:

а) сынӧд транспортӧн:

самолётӧн – экономическӧй класса салонъясын;

вертолётӧн – ветлысь-мунысьясӧс да туй кӧлуй нуӧм-вайӧм вылӧ тариф серти, мый вынсьӧдӧма оланпастэчасӧн урчитӧм пӧрадок серти;

б) кӧрт туй транспортӧн – скорӧй фирменнӧй поездлӧн купейнӧй вагонын (услугаястӧг), скоростнӧй поездлӧн пукалан местаяса вагонын (услугаястӧг);

в) вавывса транспортӧн – коставлытӧм транспорт визьяслӧн да ветлысь-мунысьясӧс комплекснӧя могмӧдысь визьяслӧн саридз судно вылын V группаса каютаын, став визьяслӧн ювывса судно вылын II категорияа каютаын, паромӧн вуджӧдчан судно вылын I категорияа каютаын;

г) автомашина транспортӧн (аспомысь кындзи) – небыд павтыртана пуклӧсъяса автобусын.

Сэк, кор уджалысь сетӧ тайӧ пунктӧн индӧмаысь вылысджык категория поездын туй вылӧ ветлан документъяс, рӧскодсӧ компенсируйтӧны ветлӧм-мунӧмлӧн урчитӧм категория поездын туй дон йылысь справка подув вылын, кутшӧмӧс уджалысьлы да сылӧн семьяӧ пырысьяслы сетіс лӧсялана нуысь-вайысь транспорт организация либӧ сылӧн уполномочитӧм агент (водзӧ – транспорт организация) билет ньӧбан кадпас вылӧ, но збыль рӧскодысь абу унджык, кутшӧмӧс эскӧдӧма уджалысьӧн сетӧм документъясӧн.»;

в) 10 пункт гижны тадзи:

«10. Удж сетысь мынтӧ компенсациясӧ уджалысьлӧн ӧтпуск заводитчытӧдз, кор лоӧ петӧма туйӧ, 10 календарнӧй лунысь оз сёрджык да 60 календарнӧй лунысь оз водзджык, уджалысьлӧн гижӧм шыӧдчӧм да удж сетысьлӧн помшуӧм подув вылын туй вылӧ ылӧсалӧм донсӧ тӧд вылӧ босьтӧмӧн.

Уджалысьлы быть колӧ кадколастӧ, кутшӧм оз вевтырт ӧтпускысь удж вылӧ петӧмсянь 3 уджалан лун, сетны авансӧвӧй отчёт содтӧм эскӧдан документъясӧн.

Сэк, кор уджалысь эз шыӧдчы компенсацияла ӧтпуск заводитчытӧдз, сійӧ вермӧ сетны компенсация сетӧм йылысь гижӧм шыӧдчӧм да ветлан документъяс календарнӧй во чӧжӧн, кор сійӧ видзӧма ӧтпусксӧ.

Сэк, кор уджалысь локтіс ӧтпускысь календарнӧй во помасьӧм бӧрын, кутшӧмын уджалысьлы сетӧма инӧд туй мынтӧм вылӧ, туй вылӧ рӧскодсӧ компенсируйтӧны ветлан документъяс вылӧ подуласьӧмӧн, кутшӧмъясӧс уджалысь сетіс ӧтпуск помасьӧм бӧрын.

Уджалысьлы мынтысьӧны сыӧн ветлан документъяс сетан лунсянь 30 уджалан лун чӧжӧн.

Уджалысьӧн электроннӧй билетӧн вӧдитчигӧн компенсациясӧ мынтӧны, кор сійӧ ветліс-муніс:

сынӧд транспортӧн – электроннӧй пассажирскӧй билетлысь маршрут/квитанция (сынӧдті новлӧдлӧм оформитан автоматизируйтӧм юӧр тэчасысь выписка) да пуксян талон сетігӧн;

кӧрт туй транспортӧн - электроннӧй ветлан документ (билет) кӧрт туй транспорт вылын да контролируйтан купон сетігӧн (кӧрт туй транспортын ветлысь-мунысьясӧс нуӧм-вайӧмӧн веськӧдлан автоматизируйтӧм тэчасысь выписка).»;

г) 11  пунктын:

медводдза абзац гижны тадзи:
«11. Сэк, кор ветлан документъясыс абуӧсь (та лыдын воштӧмаӧсь) (та лыдын, кор абуӧсь шойччанін дорӧ мӧд медматыс транспортӧ пуксянінсянь шойччанінӧдз да шойччанінсянь сы дорӧ мӧд медматыс транспортӧ пуксянінӧдз ветлан документъяс) компенсациясӧ удж сетысь индӧ да мынтӧ шойччанінӧдз да бӧр туй вылӧ медічӧт дон серти (туй вылӧ медічӧт дон йылысь справка подув вылын, кутшӧмӧс уджалысьлы сетіс лӧсялана транспорт организация) сӧмын сэк, кор эмӧсь документъяс, кутшӧмъяс эскӧдӧны, мый уджалысь (сылӧн семьяӧ пырысьяс) олісны шойччанінын (туй морт керкаын, санаторийын, шойччан керкаын, пансионатын, кемпингын, туристическӧй базаын, а сідзжӧ мӧд татшӧм организацияын вӧвлӧм), либӧ документъяс, кутшӧмъясӧс сетісны меставывса асвеськӧдлан органъяс, пытшкӧс делӧяс органъяс, организацияяс, кодъяс кывкутӧны гражданаӧс пасйӧм вӧсна, либӧ организацияяс, кодъяс сетӧны уджалысьлысь овланін серти олӧмсӧ эскӧдӧм серти услугаяс, паспорт копия Россия Федерациялысь да суйӧрсайса канмулысь канму суйӧр вуджӧм йылысь пасйӧдӧн. Туй вылӧ медічӧт донсӧ индӧны кыдзи скорӧй поездлӧн плацкартнӧй вагонын веськыда мунан маршрут серти туй вылӧ медічӧт дон, а кор тайӧ нырвизьын оз ветлыны скорӧй поездъяс - пассажирскӧй поездлӧн плацкартнӧй вагонын тай вылӧ дон. Сэк, кор тайӧ нырвизьын эм сӧмын сынӧд кузя йитӧд, туй вылӧ медічӧт донсӧ урчитӧны сынӧд транспортлӧн экономическӧй класса салонын новлӧдлан тариф серти; кор эм сӧмын саридз либӧ ювывса йитӧд – коставлытӧм транспорт визьяслӧн да ветлысь-мунысьясӧс комплекснӧя могмӧдысь визьяслӧн саридз судно вылын X группаса каюта, став йитӧд визьяслӧн ювывса судно вылын III категорияа каюта тариф серти; кор эм сӧмын автомашина йитӧд – ӧтувъя автобуслӧн тариф серти; кор эм некымын сикас йитӧд (кӧрт туй кындзи) – туй вылӧ медічӧт дона транспорт сикас вылӧ тариф серти.»;

содтыны татшӧм сюрӧса коймӧд абзац:

«Сэк, кор абуӧсь маршрут юкӧн вылӧ ветлан документъяс (сы кындзи, кор абуӧсь ветлан документъяс шойччанін дорӧ мӧд медматыс транспортӧ пуксянінсянь шойччанінӧдз да шойччанінсянь сы дорӧ мӧд медматыс транспортӧ пуксянінӧдз), шойччанінын олӧмсӧ эскӧдысь документъяс оз ковны. Маршрут юкӧнсӧ, мый вылӧ ветлан документъяссӧ воштӧма, мынтӧны маршрут юкӧн серти туй вылӧ медічӧт дон йылысь транспорт организациялӧн справка подув вылын.»;
д)  13 пункт гижны тадзи:

«13. Сэк, кор уджалысь шойччӧ некымын местаын (веськыда мунан маршрутысь кежӧм), туй донсӧ компенсируйтӧны уджалысьӧн сӧмын ӧти бӧрйӧм шойччанін дорӧ, а сідзжӧ сійӧ жӧ местасянь бӧр туй донсӧ веськыда мунан маршрут кузя ветлан документъяс да (либӧ) билетъяс ньӧбан кадпас вылӧ туйлӧн медічӧт дон йылысь транспорт организациялӧн справка подув вылын, но збыль вӧчӧм рӧскодысь оз унджык.

Шойччанінӧдз да бӧр ветлігӧн Москва карын либӧ Санкт-Петербург карын мӧд транспортӧ пуксьӧмыс оз ло веськыда мунан маршрутысь кежӧмӧн, сы кындзи, кор шойччанінӧн лоӧ индӧм каръясысь ӧти.

Шойччанінӧдз да бӧр веськыда мунан маршрут улын гӧгӧрвоӧны   веськыда ӧти транспортӧн либӧ уджалысьӧн бӧрйӧм транспорт сикасъяс вылын мӧдӧдчанінсянь бӧръя урчитӧминӧдз медся этшаысь транспорт вежӧмӧн медся дженьыд маршрут кузя мунӧм. 
Россия Федерация сайӧ ветлігӧн туйысь мынтысян рӧскодсӧ вештӧны Россия Федерация суйӧрӧдз да бӧр Россия Федерация суйӧрсянь туй дон вылӧ мыджсьӧмӧн корӧмъяс тӧд вылын кутӧмӧн, кутшӧмъясӧс урчитӧма тайӧ Пӧрадокӧн, кор уджалысь сетӧ:

1) туристскӧй путёвка кузя мунігӧн:

сынӧд транспортӧн – ветлан документъяс, Россия Федерация суйӧрӧдз туй вылӧ коэффициент йылысь транспорт организацияысь справка да туристскӧй услугаяс сетан рынок вылын ассьыс удж збыльмӧдысь организацияысь шойччанінӧдз мунан маршрут кузя туй да туй кӧлуй нуан-ваян дон йылысь справка;

мукӧд сикас транспортӧн – ветлан документъяс да Россия Федерация суйӧр транспортӧ пуксянін дорӧ медматысса кӧрт туй станцияӧдз, саридз (ю) портӧдз, автостанцияӧдз туй да туй кӧлуй нуан-ваян дон йылысь транспорт организацияысь справка;

2) мукӧд случайын:

сынӧд транспортӧн ветлігӧн – ветлан документъяс да Россия Федерация суйӧрӧдз шойччанінӧ мунан маршрут кузя туй вылӧ коэффициент йылысь транспорт организацияысь справка;

мукӧд сикас транспортӧн ветлігӧн – ветлан документъяс да Россия Федерация суйӧр транспортӧ пуксянін дорӧ медматысса кӧрт туй станцияӧдз, саридз (ю) портӧдз, автостанцияӧдз туй да туй кӧлуй нуан-ваян дон йылысь транспорт организацияысь справка.

Россия Федерация суйӧр транспортӧ пуксянін дорӧ медматысса кӧрт туй станция, саридз (ю) порт, автостанция индӧны кыдзи Россия Федерация канму суйӧр пыр лэдзан лӧсялана пункт, коді меститчӧма шойччанінӧдз да бӧр веськыда мунан маршрут серти.»;

е) 14 пунктын:

мӧд абзац гижны тадзи:

«уджпас небӧг либӧ справка, кутшӧмӧс сетӧма йӧзӧс уджӧн могмӧдан службаса орган, гӧтрасьӧм йылысь эскӧдангижӧд – уджалысьлӧн уджтӧмалысь верӧслы (гӧтырлы);»;

содтыны татшӧм сюрӧса выль витӧд абзац:

«Сэк, кор уджалысь документъяссӧ ыстӧ пошта пыр, ыстӧны урчитӧм пӧрадок серти эскӧдӧм документ копияяс, кутшӧмъясӧс индӧма тайӧ пунктлӧн мӧд-нёльӧд абзацъясын.»;
3) Йӧзлы, кодъяс кырымалісны Ылі Войвыв районъясын да накӧд ӧткодялӧм местаясын меститчӧм Коми Республикаса канму органъясын, Коми Республикаса канму учреждениеясын уджалӧм йылысь уджалан сёрнитчӧмъяс, да кодъяс тайӧ сёрнитчӧмъяс серти воисны уджаланінӧдз Россия Федерацияса мукӧд дінмуысь, мӧдлаӧ овны вуджӧмкӧд йитчӧм рӧскод да выль оланінӧ уджалан сёрнитчӧм дугӧдӧмкӧд йитӧдын мӧдлаӧ овны вуджӧмкӧд йитчӧм рӧскод компенсируйтан пӧрадокын, мый вынсьӧдӧма шуӧмӧн (2 №-а содтӧд):

а) 3 пунктын:

коймӧд абзац гижны тадзи:
«сынӧд транспортӧн – экономическӧй класса салонъясын;»;

содтыны татшӧм сюрӧса выль нёльӧд абзац:

«кӧрт туй транспортӧн – скорӧй фирменнӧй поездлӧн купейнӧй вагонын (услугаястӧг), скоростнӧй поездлӧн пукалан местаяса вагонын (услугаястӧг);»;
ӧкмысӧд абзацын «тыр арлыдтӧм челядь,» кывъяс бӧрын содтыны «та лыдын кодъяс пырӧны уджалысьлӧн тӧрасьӧм (тӧждысьӧм) улӧ, приёмнӧй семьяын лыддьӧмӧн,» кывъяс;

дас ӧтиӧд абзацын «ӧтувъя автобуслӧн тариф серти.» кывъяс вежны «ӧтувъя автобуслӧн тариф серти; кор эм некымын сикас йитӧд (кӧрт туй кындзи) – туй вылӧ медічӧт дона транспорт сикас вылӧ тариф серти.» кывъясӧн;

б) 5 пунктын:
витӧд да квайтӧд абзацъяс гижны тадзи:

«сынӧд транспортӧн – электроннӧй пассажирскӧй билетлысь маршрут/квитанция (сынӧдті новлӧдлӧм оформитан автоматизируйтӧм юӧр тэчасысь выписка) да пуксян талон сетігӧн;
кӧрт туй транспортӧн - кӧрт туй транспорт вылын электроннӧй ветлан документ (билет) да контролируйтан купон сетігӧн (кӧрт туй транспортын ветлысь-мунысьясӧс нуӧм-вайӧмӧн веськӧдлан автоматизируйтӧм тэчасысь выписка);»;

дас нёльӧд абзацын «да сылӧн семьяӧ пырысьясӧс.» кывъяс вежны «да сылӧн семьяӧ пырысьясӧс;» кывъясӧн;

содтыны татшӧм сюрӧса выль дас витӧд абзац:

«9) тӧралысьӧс либӧ тӧждысьысьӧс индӧм йылысь тӧрасян да тӧждысян органлӧн акт – тыр арлыдтӧмъяслы, кодъяс пырӧны уджалысьлӧн тӧрасьӧм да тӧждысьӧм улӧ.».

